
1. Հավանություն տալ`
1) իրական հատվածի համար ֆինանսական ռեսուրսների հասանելիության բարձրացման հայեցակարգին` համաձայն N 1 հավելվածի
2) իրական հատվածի համար ֆինանսական ռեսուրսների հասանելիության բարձրացման գործողությունների ծրագրին` համաձայն N 2 հավելվածի:
3) Հայաստանի Հանրապետության պետական կառավարման մարմինների ղեկավարներին՝ մինչև յուրաքանչյուր եռամսյակը հաջորդող ամսվա 10-րդ աշխատանքային օրը միջոցառման համար պատասխանատու մարմինը Հայաստանի Հանրապետության էկոնոմիկայի նախարա​րու​թյուն է ներկայացնում տեղե​կատվություն Իրական հատվածի համար ֆինանսական ռեսուրսների հասանելիության բարձրացման գործողությունների ծրագրում ընդգրկված միջոցառումների կատարման ընթացքի և արդյունքների մասին:
4) Հայաստանի Հանրապետության էկոնոմիկայի նախարարին՝ ամփոփել ներ​կայաց​ված տեղեկատվությունը և մինչև յուրաքանչյուր եռամսյակին հաջորդող ամսվա 15-րդ աշխատանքային օրը կատարված աշխատանքների ընթացքի և արդյունքների մասին հաշվետվություն ներկայացնել Հայաստանի Հանրապետության կառավարության աշխատակազմ:

ՏԻԳՐԱՆ ՍԱՐԳՍՅԱՆ

Հավելված N 1

Հայաստանի Հանրապետության կառավարության  

2013թ. -------------- - ի N ------արձանագրային որոշման
ԻՐԱԿԱՆ ՀԱՏՎԱԾԻ ՀԱՄԱՐ ՖԻՆԱՆՍԱԿԱՆ ՌԵՍՈՒՐՍՆԵՐԻ

ՀԱՍԱՆԵԼԻՈՒԹՅԱՆ ԲԱՐՁՐԱՑՄԱՆ ՀԱՅԵՑԱԿԱՐԳ

ՆԱԽԱԲԱՆ

ՀՀ կառավարության ծրագիրն ամրագրում է, որ տնտեսական աճի քաղաքականությունը տնտեսական աճի կոնցեպցիայից անցումն է տնտեսական զարգացման կոնցեպցիային, որի հիմնական գրավականը ներքին ռեսուրսների մոբիլիզացիան է: Վերջինիս համար կարևոր խողովակ է հանդիսանում ֆինանսական համակարգը, որը վերջին տարիների ընթացքում Հայաստանում կայուն աճ և զարգացում է ապահովում: ՀՀ կառավարության կողմից, միջազգային ֆինանսական կառույցների հետ համագործակցու​թյամբ, տնտեսության իրական հատվածի և, մասնավորապես, ՓՄՁ վարկավորման նպատակով մեծածավալ ռեսուրսներ են ներգրավվել:  2012 թվականի վերջի դրությամբ ֆինանսական համակարգի ակտիվներ/ՀՆԱ և վարկեր/ՀՆԱ ցուցանիշները կազմել են համապատասխանաբար 66 և 40 տոկոս` նախորդ 4 տարիների ընթացքում ապահովելով այդ ցուցանիշների ավելի քան կրկնապատիկ աճեր: ՀՀ կառավարության և ՀՀ կենտրոնական բանկի հետ համագործակցության արդյունքում վերջին 5 տարիների ընթացքում միջազգային ֆինանսական կառույցներից ներգրավվել են և հայկական բանկերի միջոցով տեղաբաշխվել են մոտ 400 մլրդ դրամի ֆինանսական միջոցներ, որը կազմել է նույն ժամանակահատվածում բանկերի կողմից տնտեսության վարկավորման մոտ 7.0 տոկոսը: Վարկային շուկայի մասնակիցների գերակշիռ մասը զարգացրել են իրենց առաջարկի մեջ ՓՄՁ վարկ բաղադրիչը, իսկ իրականացվող արդյունաբերական քաղաքա​կանության շրջանակներում ՀՀ կառավարության կողմից կիրառվող գործիքակազմը նպաստել է և շարունակում է նպաստել տնտեսավարողների մոտ ժամանակա​վորապես ազատ դրամական միջոցների ձևավորմանը:

Միաժամանակ, միջազգային պրակտիկայում գոյություն ունեն միջնորդության այսպես կոչված «կրիտիկական արժեքներ», որոնց հասնելուց հետո այս ոլորտում էական աճ ապահովվում է միայն իրական հատվածում էական տեղաշարժերի արդյունքում: Հայաստանի Հանրապետության կենտրոնական բանկի գնահատականներով Հայաստանի ֆինանսական համակարգը մոտենում է այդ «սահմանին»: Մասնավորապես, վերջինիս հետագա էական աճի համար այսուհետ նախապայման է հանդիսանում իրական հատվածում ստվերայնության նվազումը և ընկերությունների կողմից թափանցիկ հաշվապահական հաշվառման վարումը, ինչի արդյունքում ֆինանսական կազմակերպություններն ի վիճակի կլինեն գնահատել ընկերությունների իրական ֆինանսական վիճակը և ռիսկայնությունը, կաճեն անկանխիկ շրջանառության ծավալները և հետևաբար, բանկերի ցպահանջ ավանդների և հաշիվների բազան, որոնք էլ դրականորեն կազդեն ֆինանսական միջնորդության հետագա աճի վրա: Հետևաբար, ՀՀ կառավարությունը որդեգրում է միաժամանակ տնտեսության ֆինանսական և իրական հատվածներում նպատակային քաղաքականության իրականացման մոտեցումը: 

Ելնելով վերոնշյալ նկատառումներից` ՀՀ կառավարության 2013 թվականի հուլիսի 18-ի N 800-Ն որոշման N 2 hավելվածի 58-րդ կետն ամրագրում է իրական  հատվածի համար ֆինանսական ռեսուրսների հասա​նելիության էական բարձրացման խնդիրը` նախատեսելով համապատասխան հայեցակարգի ընդունում:

Սույն հայեցակարգը ներառում է նաև Համաշխարհային բանկի, Արժույթի Միջազգային Հիմնադրամի կողմից արված ուսումնասիրությունների արդյունքներն ու առաջարկությունները ֆինանսական հասանելիության բարձրացման ուղղությամբ: 

Հայեցակարգի նպատակն այն առանցքային ուղղությունների և համապատասխան գործողությունների ամրագրումն է, որոնց իրականացման արդյունքում կբարձրանա իրական և ֆինանսական հատվածների համար ֆինանսական ռեսուրսների հասանելիությունը:

ԻՐԱԿԱՆ ՀԱՏՎԱԾԻ ՀԱՄԱՐ ՖԻՆԱՆՍԱԿԱՆ ՌԵՍՈՒՐՍՆԵՐԻ ՀԱՍԱՆԵԼԻՈՒԹՅԱՆ ԲԱՐՁՐԱՑՄԱՆ ՈՒՂՂՈՒԹՅՈՒՆՆԵՐԸ

1) Վարկային բյուրոյի գործունեության համար անհրաժեշտ հանրային տվյալների շտեմարանների հասանելիության ապահովում 

Հայաստանում ներկայումս գործող վարկային բյուրոն կարևոր ինստիտուտ է վարկի հասանելիության բարձրացման համար և էական նշանակություն ունի վարկային ռիսկի և վարկային պորտֆելի կառավարման տեսանկյունից: Հայաստանում դեռևս առկա են տեղեկատվության հասանելիության հետ կապված որոշ խնդիրներ, որոնց լուծմամբ կընդլայնվի վարկային տեղեկատվության օգտագործումը բանկերի ռիսկերի կառավարման տեսանկյունից:

2) Շարժական գույքի գրանցման հարաբերությունների կարգավորման հստակեցում


Ներկայումս շարժական գույքի գրանցման հետ կապված հարաբերությունները հստակ կարգավորված չեն: Գործնականում բազմաթիվ դեպքեր են արձանագրվում, երբ նույն շարժական գույքը գրավադրվում է մի քանի տեղ, որի արդյունքում խնդիրներ են առաջանում գրավի առարկայի ճշտման և նույնականացման հետ կապված: Ընդհանուր նկարագրով գրավի ընդունման հարցի վերաբերյալ խնդիրներ կան` կապված գրավի իրավունքների գրանցման, գրավի իրացման, գրավի նույնականացման, հարկային և այլ հիմնահարցերի հետ:

3) Գույքի գրավադրման հարաբերությունների կարգավորման հստակեցում


Գործարարների կարծիքով որպես գրավի առարկա պահանջվող գույքը սովորաբար գնահատվում է ավելի ցածր, քան դրա «իրական» արժեքն է, ինչն ազդում է վարկավորման չափի վրա: Մյուս կողմից, բանկերը, ելնելով իրենց իսկ ռիսկերի կառավարման անհրաժեշտությունից, ինքնուրույն են սահմանում տարբեր վարկատեսակների գծով տվյալ բանկի համար ընդունելի վարկ/գրավ հարաբերակցության մակարդակները, որի ժամանակ հաշվի են առնում վարկառուի ռիսկայնությունը, դրական վարկային պատմությունը, գրավի տեսակը, անշարժ գույքի գների շուկայական տատանումները և անորոշությունը, գույքը հնարավորինս արագ և առանց էական կորուստների վաճառելու հնարավորությունը, ինչպես մայր գումարը և տոկոսները, այնպես էլ հաշվեգրված տուգանքները և պահանջվող հարկերն ամբողջությամբ մարելու անհրաժեշտությունը: 


Հաշվի առնելով, որ գույքի գնահատման շուկայի մրցակցային միջավայրի ապահովումն առաջնահերթ նախապայման է խնդրի կարգավորման համար, անհրաժեշտ է ուսումնասիրել անկախ գնահատողների կողմից գույքի (շարժական և անշարժ) գնահատման մոտեցումների հետագա բարելավման հնարավորությունները:

4) Ավանդ չընդունող ֆինանսական կազմակերպությունների նկատմամբ կարգավորման և վերահսկողության մոդելի քննարկում.

Ֆինանսական ռեսուրսների հասանելիության բարձրացումը մեծապես պայմանավորված է նաև ֆինանսական ծառայություններ մատուցողների թվով և վերջիններիս ռեսուրսային հնարավորություններով: Այս համատեքստում կարելի է քննարկել ֆինանսական շուկայում ավանդ չընդունող և վարկավորման գործունեություն իրականացնող գործակալների կարգավորման և վերահսկողության մոդելի քննարկումը:

5) Արտահանմանն ուղղված արդյունաբերական քաղաքականություն շրջանակներում «Արտադրական գործունեության վարկավորման սուբսիդավորում» գործիքի կիրառման շարունակական ընդլայնում


«Արտադրական գործունեության վարկավորման սուբսիդավորում» ծրագիրը կուղղվի ՀՀ արտահանմանն ուղղված արդյունաբերական քաղաքականության ռազմավարությամբ ընտրված արտահանման ուղղվածություն ունեցող մշակող արդյունաբերության ոլորտի կազմակերպություններին տրամադրվող վարկերի տոկոսադրույքների մինչև երեք տոկոսային կետին համարժեք սուբսիդավորմանը, որը կիրականացվի «ՓՄՁ ներդրումներ»  ունիվերսալ վարկային կազմակերպություն ՓԲԸ կողմից: Փորձնական ծրագրի իրականացման արդյունքներով արդյունավետության վերլուծության հիման վրա անհրաժեշտ է ընդլայնել գործիքի կիրառությունը, քանի որ այն թիրախային ոլորտներում գործող կազմակերպությունների համար ուղղակիորեն կբարձրացնի ֆինանսական ռեսուրսների հասանելիությունը:

6) Ընկերությունների համար արտահանման ֆինանսավորման մատչելիության գործիքակազմի (արտահանման ապահովագրում) ներդրում և զարգացում 


Ներկայումս ՀՀ առևտրային բանկերն ունեն բավարար ճկունություն կազմակերպություններին ֆինանսավորման գործիքներ առաջարկելիս: Սակայն արտահանման ֆինանսավորման ժամանակ բանկերը գործում են տեղեկատվության խիստ ասիմետրիկության պայմաններում, ինչի հետևանքով ստիպված են լինում վարկի տրամադրման որոշում կայացնել` հիմնվելով վարկային մասնագետի վերլուծությունների վրա, ինչն այս ոլորտի առանձնահատկություններից ելնելով միշտ չէ, որ  ամբողջական և ներկայացուցչական է լինում: Նման պայմաններում բանկերը նաև հակված չեն լինում նորարարական գործիքներ առաջարկելու, քանի որ արտահանման ֆինանսավորումն ամբողջ աշխարհում համարվում է շատ ռիսկային: Հետևաբար, աշխարհի շատ երկրներում այդ խնդիրը լուծում են պետական աջակցության տարբեր գործիքներով, որոնցից մեկն էլ արտահանման ապահովագրության համակարգի ներդրումն է:

7) ՓՄՁ-երի նորամուծական նախաձեռնություններին վարկային երաշխավորությունների տրամադրման, ապահովման ճկուն և արդիական գործիքների («Տեխնոլոգիաների փոխանցում») ներդրում


ՓՄՁ ներդրումային նախագծերի համար ֆինանսավորման մատչելիության ապահովման համար վարկային երաշխավորության փորձնական ծրագրի (ջերմոցային տնտեսության ծրագիր) իրագործումը կապահովի վարկի ռիսկայնության նվազեցում, տրանսակցիոն ծախսերի կրճատում և ծրագրի ձախողման դեպքում վարկի մարման երաշխավորում` հարյուր տոկոս պետական երաշխավորման և վարկային տոկոսադրույքի մասնակի սուբսիդավորման միջոցով: Ծրագրի արդյունքների հիման վրա ֆինանսական նոր գործիքի կիրառումը կընդլայնվի: 

8) Մասնավոր հատվածի վարկավորմանն ուղղված ֆինանսական ռեսուրսների տեղաբաշխման արդյունավետության բարձրացում 


Ներկայումս մասնավոր հատվածի ֆինանսավորման բավականաչափ ռեսուրսներ տեղաբաշխվում են Գյուղական Տարածքների Տնտեսական Զարգացման ԾԻԳ-ի, Հայաստանում գյուղական տարածքների տնտեսական զարգացման հիմնադրամի, «ՓՄՁ ներդրումներ» ունիվերսալ վարկային կազմակերպություն ՓԲԸ և այլ կառույցների միջոցով: Գործնականում այս ռեսուրսները կարևոր դերակատարում են ունենում մասնավոր հատվածի համար ֆինանսական մատչելիության բարձրացման առումով` հանդիսանալով այլընտրանքային վարկավորման առավել մատչելի աղբյուրներ: Դրանց արդյունքների ուսումնասիրությունը հնարավորություն կտա բացահայտել մեխանիզմի գործողության արդյունավետության բարձրացման ուղիները:

9) Լիզինգի և ֆակտորինգի շուկան զարգացնելու և խթանելու նպատակով հարկային օրենսդրության և ՀՀ քաղաքացիական օրենսգրքում բարեփոխումների իրականացում


Ներկայումս ՀՀ-ում գործող առևտրային բանկերից լիզինգային գործունեություն իրականացողների լիզինգային պորտֆելի մեծությունն այդ բանկերի վարկային պորտֆելի մոտ 0.7 տոկոսն է: Լիզինգի և ֆակտորինգի զարգացումը մի կողմից տնտեսվարող սուբյեկտների համար կարևորագույն խթանն և ճկուն հնարավորություն է, մյուս կողմից` բխում է հենց բանկերի և վարկային կազմակերպությունների շահերից, որոնք ձեռնամուխ կլինեն իրենց լիզինգային պորտֆելների մեծացմանը, եթե բիզնեսի տեսանկյունից բարձրանա գործիքի գրավչությունը: Այս առումով որոշակի օրենսդրական բարեփոխումների անհրաժեշտություն կա, որոնք կարող են առնչվել ինչպես համապատասխան հարկային դաշտին, այնպես էլ քաղաքացիական օրենսդրության դրույթներին:

Իրական հատվածի համար ֆինանսական գործիքների, մասնավորապես` լիզինգի և ֆակտորինգի կիրառության խրախուսման և ընդլայնման, բանկերի և վարկային կազմակերպությունների` այդ գործառնությունների գծով պորտֆելների մեծացման նպատակով` պետք է ուսումնասիրել ոլորտում առկա օրենսդրական կարգավորման խնդիրները և անհրաժեշտության դեպքում վերանայել հարկման մեխանիզմները:

10) Տեղական ընկերությունների կողմից բաժնետոմսերի և պարտատոմսերի թողարկման խրախուսում.


2014 թվականից կուտակային կենսաթոշակային համակարգի պարտադիր բաղադրիչի գործողությամբ պետական պարտատոմսերին զուգընթաց արժեթղթերի պորտֆելի դիվերսիֆիկացման նպատակով մեծ պահանջարկ են սկսելու ունենալ կորպորատիվ արժեթղթերը: Սակայն վերջիններիս թողարկման համար ընկերությունները թափանցիկության պահանջներ ունեն, որոնք նույնիսկ ավելի թույլ են միջազգային փորձում կիրառվող պահանջներից: Այնուամենայնիվ, այդ պահանջները հանդիսանում է հարկային դաշտից խուսափող ընկերությունների համար հիմնական խոչընդոտ: Բացի այդ, միջազգային հեղինակավոր ակտիվների կառավարիչների կողմից այդ արժեթղթերում ներդրում կատարելու համար վերջիններս պետք է ունենան նաև ռիսկայնության և իրացվելիության խիստ պահանջներ: Որպես առաջին քայլ կարևորվում է պետական մասնակցությամբ մի քանի ընկերությունների պետական բաժնեմասերի ցուցակումը, հատկապես ՀայՌուսգազարդի, Հայփոստի, օդանավակայանի և մի քանի հիվանդանոցների մասով:

11) Մշակել միջնաժամկետ ծրագիր` պետական պարտատոմսերի տոկոսադրույքները նվազեցնելու ուղղությամբ 


Պետական պարտատոմսերի շուկայում ձևավորվել է բավականին բարձր եկամտաբերություն: Շրջանառության մեջ գտնվող պարտատոմսերի միջին եկամտաբերությունը կազմել է 13.6406%: Երկարաժամկետ և միջին ժամկետայնությամբ արժեկտրոնային ուղենիշային պարտատոմսերի նվազագույն արժեկտրոնային եկամտաբերությունը կազմում է 10%, առավելագույնը` 13.5%, իսկ միջին կշռված եկամտաբերության նվազագույն ցուցանիշը կազմել է 11.9147%, առավելագույնը` 16.5417%: Համեմատության համար նշենք, որ Հայաստանի բանկային համակարգում ձևավորված սակագներով ՀՀ դրամով և ԱՄՆ դոլարով ներգրավված ավանդների (բացառությամբ` ցպահանջ) միջին տարեկան տոկոսադրույքը կազմում է համապատասխանաբար 11.15% և 7.19%, իսկ վարկի նվազագույն տոկոսադրույքը, առանց հաշվի առնելու պետության կողմից սուբսիդավորումը, կազմում է 12%` հիփոթեքային վարկերի գծով:

12) Հաջորդող գրավի գործիքի գործնական կիրառելիության ընդլայնում


Ֆինանսական հասանելիության ապահովման տեսանկյունից կարևոր է նաև հաջորդող գրավին առնչվող խնդիրների կանոնակարգումը: Հաջորդող գրավի հարաբերությունները կարգավորվում են ՀՀ քաղաքացիական օրենսգրքով, ըստ որի` գրավ դրված գույքը կարող է դառնալ այլ գրավի առարկա (հաջորդող գրավ): Տնտեսական նպատակահարմարությունից ելնելով` վարկառուների համար շատ դեպքերում շահավետ է մարել գործող վարկը և նոր վարկ վերցնել մեկ այլ` վարկավորման ավելի նպաստավոր պայմաններ առաջարկող ֆինանսական կազմակերպությունից: Հաճախ լրացուցիչ գույքային արժեքների բացակայության պայմաններում անհրաժեշտություն է առաջանում գրավադրել արդեն իսկ գրավադրված գույքը, որի համար ներկայումս գործող օրենսդրության համաձայն պարտադիր պայման է սկզբնական վարկատու կազմակերպության (գրավառուի) համաձայնությունը:

Հավելված N 2

Հայաստանի Հանրապետության կառավարության  

2013թ. -------------- - ի նիստի N ------արձանագրային որոշման
ԳՈՐԾՈՂՈՒԹՅՈՒՆՆԵՐԻ ԾՐԱԳԻՐ

ԻՐԱԿԱՆ ՀԱՏՎԱԾԻ ՀԱՄԱՐ ՖԻՆԱՆՍԱԿԱՆ ՌԵՍՈՒՐՍՆԵՐԻ ՀԱՍԱՆԵԼԻՈՒԹՅԱՆ ԲԱՐՁՐԱՑՄԱՆ
	N
	Գործողություն/Միջոցառում
	Պատասխանատու մարմին
	Կատարման Ժամկետ

	1. 
	Վարկային բյուրոյի համար հարկային պարտավորությունների չկատարման վերաբերյալ տվյալների բազայի հասանելիության վերաբերյալ առաջարկությունների ներկայացում ՀՀ կառավարության աշխատակազմ
	ՀՀ ֆինանսների նախարարություն
ՀՀ ԿԱ պետական եկամուտների կոմիտե
ՀՀ կենտրոնական բանկ (համաձայնությամբ)
	2013թ. չորրորդ եռամսյակ

	2. 
	Բարելավել շարժական գույքի գրավը կարգավորող օրենսդրական դաշտը և ստեղծել շարժական գույքի միասնական պետական ռեգիստր
	ՀՀ արդարադատության նախարարություն
 ՀՀ կենտրոնական բանկ (համաձայնությամբ)

 ՀՀ ԿԱ անշարժ գույքի կադաստրի պետական կոմիտե
ՀՀ ֆինանսների նախարարություն
	2014 թվական 

	3. 
	Ուսումնասիրել բանկերի պահանջով անկախ գնահատողների կողմից գույքի (շարժական և անշարժ) գնահատման մոտեցումների բարելավման հնարավորության խնդիրը 
	ՀՀ ԿԱ անշարժ գույքի կադաստրի պետական կոմիտե

ՀՀ կենտրոնական բանկ (համաձայնությամբ)

ՀՀ մրցակցության պաշտպանության պետական հանձնաժողով

(համաձայնությամբ)
	2013թ. չորրորդ եռամսյակ

	4. 
	Խթանել վարկերի խմբային փոխանցում/ վաճառքի հնարավորությունը մի կազմակերպությունից մյուսն առանց առանձին վարկերի համար պայմանագիր կազմելու
	ՀՀ կենտրոնական բանկ (համաձայնությամբ)

ՀՀ արդարադատության նախարարություն

ՀՀ ԿԱ անշարժ գույքի կադաստրի պետական կոմիտե

ՀՀ ֆինանսների նախարարություն
	2013թ. չորրորդ եռամսյակ

	5. 
	Քննարկել ավանդ չընդունող վարկային կազմակերպությունների կարգավորման և վերահսկողության մոդելը
	ՀՀ կենտրոնական բանկ (համաձայնությամբ)

ՀՀ էկոնոմիկայի նախարարություն
 ՀՀ ֆինանսների նախարարություն
	2013թ. չորրորդ եռամսյակ

	6. 
	Արտահանմանն ուղղված արդյունաբերական քաղաքականություն շրջանակներում «Արտադրական գործունեության վարկավորման սուբսիդավորում» գործիքի կիրառման շարունակական ընդլայնում
	ՀՀ էկոնոմիկայի նախարարություն

ՀՀ ֆինանսների նախարարություն
	2013-2015 թթ.

	7. 
	Ընկերությունների համար արտահանման ֆինանսավորման մատչելիության գործիքակազմի (արտահանման ապահովագրում) ներդրում ու զարգացում
	ՀՀ էկոնոմիկայի նախարարություն

ՀՀ նախագահի աշխատակազմ (համաձայնությամբ)

ՀՀ ֆինանսների նախարարություն
	2014-2015 թթ.

	8. 
	Ներդնել ՓՄՁ-երի նորամուծական նախաձեռնություններին վարկային երաշխավորությունների տրամադրման, ապահովման ճկուն և արդիական գործիքներ («Տեխնոլոգիաների փոխանցում»)
	ՀՀ էկոնոմիկայի նախարարություն

ՀՀ ֆինանսների նախարարություն
	2014 թվական

	9. 
	Ուսումնասիրել մասնավոր հատվածի վարկավորմանն ուղղված ֆինանսական ռեսուրսների օգտագործման արդյունավետութ​յունը և ընդլայնել «ՓՄՁ ներդրումներ» ունիվերսալ վարկային կազմակերպության միջոցով ռեսուրսների տեղաբաշխումը
	ՀՀ էկոնոմիկայի նախարարություն

ՀՀ ֆինանսների նախարարություն
	2013-2015 թթ.

	10.
	Ներկայացնել առաջարկություններ մասնավոր հատվածի վարկավորմանն ուղղված պետական ֆինանսական ռեսուրսների տեղաբաշխումը մրցակցային դարձնելու վերաբերյալ` նշելով տեղաբաշխման ենթակա ոլորտները և պայմանները 
	ՀՀ էկոնոմիկայի նախարարություն
ՀՀ ֆինանսների նախարարություն

	2014թ. երկրորդ եռամսյակ

	11. 
	Լիզինգի և ֆակտորինգի շուկան զարգացնելու և խթանելու նպատակով  հարկային օրենսդրության և ՀՀ քաղաքացիական օրենսգրքում բարեփոխումների իրականացում
	ՀՀ ֆինանսների նախարարություն
ՀՀ կենտրոնական բանկ (համաձայնությամբ)

ՀՀ էկոնոմիկայի նախարարություն
ՀՀ ԿԱ պետական եկամուտների կոմիտե
	2013թ. չորրորդ եռամսյակ

	12. 
	Խթանել տեղական ընկերությունների կողմից բաժնետոմսերի և պարտատոմսերի թողարկումը
	ՀՀ էկոնոմիկայի նախարարություն

ՀՀ տրանսպորտի և կապի նախարարություն

ՀՀ էներգետիկայի և բնական պաշարների նախարարություն

ՀՀ առողջապահության նախարարություն

ՀՀ կենտրոնական բանկ (համաձայնությամբ)

ՀՀ ֆինանսների նախարարություն
	2014թ. երրորդ եռամսյակ

	13. 
	Մշակել միջնաժամկետ ծրագիր` պետական պարտատոմսերի տոկոսադրույքները նվազեցնելու ուղղությամբ
	ՀՀ ֆինանսների նախարարություն

ՀՀ կենտրոնական բանկ (համաձայնությամբ)
	2014թ. առաջին եռամսյակ

	14. 
	Ուսումնասիրել հաջորդող գրավի կիրառելիության արդյունավետության բարձրացման համար անհրաժեշտ իրավական բարեփոխումների հնարավորությունը
	ՀՀ կենտրոնական բանկ (համաձայնությամբ)

ՀՀ ֆինանսների նախարարություն

ՀՀ արդարադատության նախարարություն

ՀՀ մրցակցության պաշտպանության պետական հանձնաժողով

(համաձայնությամբ)
	2013թ. չորրորդ եռամսյակ


ՀԻՄՆԱՎՈՐՈՒՄ

 «ԻՐԱԿԱՆ ՀԱՏՎԱԾԻ ՀԱՄԱՐ ՖԻՆԱՆՍԱԿԱՆ ՌԵՍՈՒՐՍՆԵՐԻ ՀԱՍԱՆԵԼԻՈՒԹՅԱՆ ԲԱՐՁՐԱՑՄԱՆ» ՀԱՅԵՑԱԿԱՐԳԻՆ ԵՎ ԳՈՐԾՈՂՈՒԹՅՈՒՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2013 թվականի հուլիսի 18-ի «ՀՀ կառավարության 2013 թվականի գործունեու​թյան միջոցառումների ծրագիրը և գերակա խնդիրները հաստատելու մասին» N 800-Ն որոշման N 2 hավելվածի 58-րդ կետով ամրագրված է իրական  հատվածի համար ֆինանսական ռեսուրսների հասա​նելիության էական բարձրացման խնդիրը` նախատեսելով համապատասխան հայեցակարգի ընդունում:    

	2.
	Ընթացիկ իրավիճակը և խնդիրները

	
	Վերջին տարիներին ՀՀ կառավարության և Կենտրոնական բանկի կողմից միջազգային ֆինանսական կառույցների հետ համագործակցությամբ տնտեսության իրական հատվածի վարկավորման նպատակով մեծածավալ ռեսուրսներ է ներգրավվել: Ընդհանուր առմամբ,  ֆինանսական համակարգի ակտիվներ/ՀՆԱ և վարկեր/ՀՆԱ ցուցանիշները վերջին տարիների ընթացքում ապահովել են ավելի քան կրկնապատիկ աճեր: Միաժամանակ, միջազգային պրակտիկայում գոյություն ունեն ֆինանսական միջնորդության, այսպես կոչված, «կրիտիկական արժեքներ», որոնց հասնելուց հետո այս ոլորտում էական աճ ապահովվում է իրական հատվածում էական տեղաշարժերի արդյունքում: Վերջինս ենթադրում է ընկերությունների ֆինանսական կառավարման մակարդակի բարելավմանը,  վերա​հսկողության և հաշվետվողականության առավել արդյունավետ սխեմաների ներդրմանը, տնտեսության մեջ մրցակցային հարաբերությունների շարունակական զարգացմանն ուղղված հստակ գործողություն​ներ: Հետևաբար, ՀՀ կառավարությունը որդեգրում է միաժամանակ տնտեսության ֆինանսական և իրական հատվածներում նպատակային քաղաքականության իրականացման մոտեցումը:

	3.
	Տվյալ բնագավառում իրականացվող քաղաքականությունը

	
	ՀՀ կառավարության ծրագիրն ամրագրում է, որ տնտեսական աճի քաղաքականությունը աճի կոնցեպցիայից անցումն է զարգացման կոնցեպցիային, որի հիմնական գրավականը ներքին ռեսուրսների մոբիլիզացիան է: Որպես զարգացման առանցքային խթաններից մեկը` գործարար ակտիվության բարձրացման և նոր նախաձեռնությունների խրախուսման նպատակով ՀՀ կառավարության կողմից ներկայումս մի շարք գործիքներ են կիրառվում, որոնք նպաստում են տնտեսվարողների մոտ առկա ֆինանսական սահմանափակումների մեղմմանը:

	4.
	Կարգավորման նպատակը և բնույթը

	
	Նախատեսվում է իրական հատվածի համար ֆինանսական ռեսուրսների հասանելիության բարձրացման հայեցակարգի և գործողությունների ծրագրի հաստատում, որով կներկայացվեն նշված խնդրի լուծման ուղիները, դրանց իրականացման մեխանիզմներն ու մոտեցումները:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ էկոնոմիկայի նախարարություն

	6.
	Ակնկալվող արդյունքը

	
	Հայեցակարգի իրականացման արդյունքում ակնկալվում է տնտեսության իրական և ֆինանսական հատվածների ինտեգրման աստիճանի բարձրացում, ինչն իրական հատվածի համար կապահովի ֆինանսական ռեսուրսների հասանելիության և մատչելիության աճ, իսկ ֆինանսական հատվածի համար` բիզնեսի ֆինանսավորման գործիքների բազմազանություն:


ՏԵՂԵԿԱՆՔ

«ԻՐԱԿԱՆ ՀԱՏՎԱԾԻ ՀԱՄԱՐ ՖԻՆԱՆՍԱԿԱՆ ՌԵՍՈՒՐՍՆԵՐԻ ՀԱՍԱՆԵԼԻՈՒԹՅԱՆ ԲԱՐՁՐԱՑՄԱՆ» ՀԱՅԵՑԱԿԱՐԳԻՆ ԵՎ ԳՈՐԾՈՂՈՒԹՅՈՒՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

««Իրական հատվածի համար ֆինանսական ռեսուրսների հասանելիության բարձրացման» հայեցակարգին և գործողությունների ծրագրին հավանություն տալու մասին» Հայաստանի Հանրապետության կառավարության որոշման ընդունմամբ այլ իրավական ակտերի ընդունման անհրաժեշտություն չի առաջանում:

2. Միջազգային պայմանագրերով ստանձնած պարտավորությունների հետ համապատաս​խա​նութ​յունը

Միջազգային պայմանագրերով ստանձնած պարտավորությունների հետ առնչություն չի առաջանում:

3. Այլ տեղեկություններ (եթե այդպիսիք առկա են)

ՏԵՂԵԿԱՆՔ

«ԻՐԱԿԱՆ ՀԱՏՎԱԾԻ ՀԱՄԱՐ ՖԻՆԱՆՍԱԿԱՆ ՌԵՍՈՒՐՍՆԵՐԻ ՀԱՍԱՆԵԼԻՈՒԹՅԱՆ ԲԱՐՁՐԱՑՄԱՆ» ՀԱՅԵՑԱԿԱՐԳԻՆ ԵՎ ԳՈՐԾՈՂՈՒԹՅՈՒՆՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Իրական հատվածի համար ֆինանսական ռեսուրսների հասանելիության բարձրացման» հայեցակարգին և գործողությունների ծրագրին հավանություն տալու մասին» Հայաստանի Հանրապետության կառավարության որոշման ընդունմամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ
««Իրական հատվածի համար ֆինանսական ռեսուրսների հասանելիության բարձրացման» հայեցակարգին և գործողությունների ծրագրին հավանություն տալու մասին Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առա​ջար​կության հեղինա​կը
Գրության ստացման ամսա​թիվը, գրության համարը (գ/հ)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1. 
	ՀՀ արդարադատության նախարարություն

23.04.2013թ.

գ/հ - 01/2254-13
	Նախագծով հանձնարարականներ են տրվում ՀՀ հանրապետական գոր​ծա​դիր մարմիններին, մինչդեռ ՀՀ կառավարության արձանագրային որոշումն իրա​​վական ակտ չէ և դրանով պետական կառավարման մարմիններին հանձ​​նարարականներ չեն կարող տրվել: Այդ առումով գտնում ենք, որ անհրա​​​ժեշտ է ՀՀ կառավարության արձանագրային որոշման նախագծի փո​խա​​րեն ներկայացնել ՀՀ կառավարության անհատական որոշման նա​խա​գիծ, քանի որ նախագծում խոսքը պետք է գնա «Իրական հատ​վածի հա​մար ֆի​նան​սական ռեսուրսների հասանելիության բարձրաց​ման» հայեցա​կար​գը և գործողությունների ծրագիրը հաստատելու, այլ ոչ թե դրանց հավա​նություն տա​լու մասին:
	Ընդունվել է:
	Փաստաթուղթը ներ​կայացվում է որպես ՀՀ կառա​վարության անհատական որոշ​ման նախագիծ

	
	
	Նախագծի 2-րդ հավելվածի աղյուսակի 3-րդ կետով նախատեսված միջո​ցառ​​ման պատասխանատու կատարող է նշված ՀՀ արդարադատության նա​խա​րարությունը, մինչդեռ ՀՀ կառավարության 2013 թվականի մարտի 7-ի «Հայաստանի գործարար միջավայրի բարելավման 2013 թվականի միջո​ցա​​ռումների ծրագրին հավանություն տալու մասին» N 240-Ա որոշման հա​վել​​վածի 7.2-րդ կետի համաձայն «բոլոր տեսակի շարժական գույքի նկատ​մամբ իրավունքների գրանցման միասնական համակարգի ստեղծում» միջո​ցառ​​ման պատասխանատու կատարող է հանդիսանում ՀՀ կառավա​րութ​յանն առընթեր անշարժ գույքի կադաստրի պետական կոմիտեն: Այդ առու​մով հիշյալ կետից անհրաժեշտ է հանել «ՀՀ արդարադատության նախարա​րութ​​յուն» բառերը և որպես պատասխանատու կատարող նախատեսել ՀՀ կա​​ռավարությանն առընթեր անշարժ գույքի կադաստրի պետական կոմի​տեին:
	Ընդունելի չէ, քանի որ 

ՀՀ կառավարության 07.03.2013թ. N 240-Ա որոշ​​ման հավելվածի 7.2-րդ կետը վերաբե​րում է համա​պատաս​խան ըն​թա​​ցակար​գերի ուղ​ղութ​յամբ միջազ​գա​յին փորձի ուսում​նասի​րությանը, իսկ սույն նա​խա​գծով նա​​խատեսված միջո​ցա​ռումը` իրավա​կան ակ​տի (երի) նա​խա​գծմանը և ինս​​տի​​տուցիո​նալ կազ​մա​​վորմանը
	

	
	
	Նույն դիտողությունը վերաբերում է նաև նախագծի 2-րդ հավելվածի աղյու​սա​կի 4-րդ կետին, որի համաձայն ՀՀ արդարադատության նախա​րա​րութ​յունը հանդիսանում է հիշյալ կետով նշված միջոցառման պատաս​խա​նա​տու կա​տարող: Այդ առումով աղյուսակի 4-րդ կետի «Պատասխանատու մար​մին» սյու​նակում նշված «ՀՀ արդարադատության նախարարություն» բա​ռերն անհրա​ժեշտ է հանել, քանի որ անշարժ և շարժական գույքի ան​կախ գնա​հա​տող​ներին վերաբերող հարցերը նույնպես վերաբերում են ՀՀ կառա​վա​րութ​յանն առընթեր անշարժ գույքի կադաստրի պետական կո​մի​տեի իրա​վա​սութ​յա​նը: Ելնելով վերոգրյալից` նշված միջոցառման պատաս​խա​նատու կա​տա​րող նույնպես պետք է սահմանվի ՀՀ կառավարությանն առընթեր անշարժ գույ​քի կադաստրի պետական կոմիտեն:
	Ընդունելի չէ, քանի որ

ՀՀ արդարադատութ​յան նախա​րա​րութ​յանը որպես նշված պատաս​խա​նատու սահմանելը բխում է ՀՀ վարչապետ Տ. Սարգսյանի մոտ 27.03.2013թ. ժամը 16:30-ին կայացած խորհրդակ​ցության 23.12/[150325]-13 ար​ձա​​նա​գ​րության 6-րդ կետի պահանջից:
	

	
	
	Նախագիծն անհրաժեշտ է համաձայնեցնել ՀՀ ֆինանսների, ՀՀ տրանս​պոր​տի և կապի նախարարությունների, ՀՀ կառավարությանն առընթեր պե​տա​կան եկամուտների կոմիտեի, ինչպես նաև ՀՀ կառավարությանն առընթեր ան​շարժ գույքի կադաստրի պետական կոմիտեի հետ:
	Ընդունելի է: 
	Նախագիծը ներկա​յաց​վել է նշված բոլոր մար​մինների քննարկմանը:  

	2. 
	ՀՀ էներգետիկայի և բնական պաշարների նախարարություն
23.04.2013թ.

գ/հ - 01/19.1/1504-13


	Առաջարկում ենք որոշման՝ հավելված N1-ի «Իրական հատվածի համար ֆինանսական ռեսուրսների հասանելիության բարձրացման ուղղություն​ները» բաժնի 10-րդ կետից հանել «ՀայՌուսգազարդի» բառը և N2 հավելվածի 13-րդ կետի 2-րդ սյունակից հանել «ՀՀ էներգետիկայի և բնական պաշարների նախարարություն» բառերը, քանի որ 2013թ. ընթացքում իրատեսական չենք գտնում համակարգի պետական բաժնեմասով ընկերությունների կողմից պարտատոմսերի թողարկումը` վերջիններիս վնասաբեր լինելու և խոշոր պարտավորություններ ունենալու պատճառով:
	Ընդունելի չէ, քանի որ

Հայեցակարգի նախա​գծում կետի և համա​պա​տասխան միջոցառ​ման ներառումը բխում է ՀՀ վարչա​պե​տի մոտ 27.03.2013թ. կայացած խորհրդակ​ցութ​յան 23.12/[150325]-13 ար​ձա​​նագրության 6/զ կետի պահանջից: Խնդի​րը ծրագ​րային է և չի սահմա​նա​փակ​վում 2013թ. արդ​յունք​ներով, վերաբերում է արդ​յուն​քին միտված անհրա​ժեշտ գործըն​թացնե​րին: 
	

	3. 
	ՀՀ հանրային ծառայությունները կարգավորող հանձնաժողով
23.04.2013թ.

գ/հ - ՌՆ/2.2-1/205-13


	Հանձնաժողովն առաջարկում է հանել ՀՀ հանրային ծառայությունները կար​գավորող հանձնաժողովին որպես նախագծի N2 հավելվածի 1-ին կետով նա​խատեսված միջոցառման պատասխանատու մարմնի՝ հաշվի առնելով, որ վարկային բյուրոյի համար բաշխիչ ցանցերի կողմից էլեկտրաէներգիայի պարտքերի տվյալների բազայի հասանելիության ապահովումը հանձնա​ժո​ղովի իրավասությունների շրջանակից դուրս է: Միաժամանակ հաշվի առ​նե​լով, որ սույն թվականի մարտի 5-ին ՀՀ վարչապետի մոտ կայացած իրա​կան հատվածի համար ֆինանսական ռեսուրսների հասանելիության բարձ​րաց​​ման վերաբերյալ խորհրդակցության թիվ 23.12/[148314]-13  արձա​նագ​րության 9-րդ կետի 1-ին ենթակետի համաձայն՝ նշված միջոցառման հա​մա​կարգման գործառույթներն իրականացվել են ՀՀ էկոնոմիկայի նա​խա​րարության կողմից, ըստ էության վերջինիս կողմից ներկայացված առա​ջար​կության հիման վրա դրույթ է ամրագրվել ՀՀ Ազգային ժողովում քննարկվող «Էներգետիկայի մասին» Հայաստանի Հանրապետության օրենքում փո​փո​խութ​յուններ և լրացումներ կատարելու մասին» ՀՀ օրենքի նախագծում, առա​ջարկվում է նախագծի N2 հավելվածի 1-ին կետով նախատեսված մի​ջո​ցառ​ման պատասխանատու մարմին նշանակել ՀՀ էկոնոմիկայի նա​խա​րա​րութ​յանը:
	Ընդունվել է:


	Հայեցակարգի նա​խագծի Հավելված 2-ից հանվել է 1-ին մի​ջո​ցառումը, քանի որ խնդրի իրավական կարգավորումը տրվել է ««Էներգե​տի​կայի մասին ՀՀ օրենքում» փոփո​խու​թ​յուններ և լրացում​ներ կատարելու մասին» ՀՀ օրենքի նախագծի Հոդված 3-ով: Օրենքի նա​խա​գիծն ընդունվել է ՀՀ ԱԺ երկրորդ ընթերցմամբ: 

	4. 
	ՀՀ առողջապահության նախարարություն
22.04.2013

գ/հ - ԴԴ/06.1/4564-13
	Դիտողություններ և առաջարկություններ չկան
	
	

	5. 
	ՀՀ տրանսպորտի և կապի նախարարություն

23.04.2013թ.

գ/հ - 01/16.1/4788-13
	Դիտողություններ և առաջարկություններ չկան
	
	

	6. 
	ՀՀ ֆինանսների նախարարություն

23.04.2013թ.

գ/հ - 1/12.4Լ/5623-13


	«Իրական հատվածի համար ֆինանսական ռեսուրսների հասանելիության բարձ​րացման» հայեցակարգի (այսուհետ` Հայեցակարգ) նախաբանի վեր​ջին պարբերությունում նշված է, որ Հայեցակարգի նպատակն այն առանց​քային ուղղությունների և համապատասխան գործողությունների ամրագ​րումն է, որոնց իրականացման արդյունքում ֆինանսական ռեսուրսների հասա​նելիությունը կբարձրանա ոչ միայն իրական, այլև ֆինանսական հատ​վածի համար: Համաձայն համապատասխան հանձնարարականի, ինչպես նաև Հայեցակարգի և համապատասխան որոշման նախագծի բուն անվան​ման` Հայեցակարգի նպատակն է բարձրացնել ֆինանսական միջոցների հասա​նե​լիությունը իրական հատվածի տնտեսվարողների և մասնա​վո​րապես ՓՄՁ-ների համար, այլ ոչ թե ֆինանսական հատվածի տնտես​վա​րող​ների: Ելնելով վերոգրյալից` առաջարկում ենք տվյալ պարբերության մեջ կա​տարել փոփոխություններ` հանել «և ֆինանսական» բառերը, իսկ «հատ​ված​ների» բառը փոխարինել «հատվածի» բառով:
	Չի ընդունվել:

Խնդիրները փոխկա​պակց​​ված են և, իրա​կան հատ​վածի համար ֆինանսական միջոց​ների հասանե​լիութ​յան բարձրացման խնդիրը պայմանավորված է նաև ֆինանսական հատ​վածում հասանե​լիութ​յան մակար​դա​​կից, ինչն ամրագրված է Նա​խաբանի 2-րդ պար​բե​րութ​յունում:
	

	7. 
	
	Անհրաժեշտ ենք համարում Հայեցակարգի «Իրական հատվածի համար ֆի​նան​սական ռեսուրսների հասանելիության բարձրացման ուղղությունները» գլխի Վարկային բյուրոյի գործունեության համար անհրաժեշտ հանրային տվյալների շտեմարանների հասանելիության ապահովում 1-ին կետում կա​տա​րել լրացում և նշել, որ ներկայիս դրությամբ ՀՀ տարածքում վարկատուի և վարկառուի հարաբերություններում չի կիրառվում վարկառուի լավ վար​կային պատմության պրակտիկան, մասնավորապես` վերջիններիս համար վար​կատուների հետ իրենց հետագա հարաբերություններում վարկի ար​տոն​յալ պայմանների` երկար ժամկետ, ցածր տոկոսադրույք, գրավի առար​կայի արժեք, կիրառում:
	Ընդունելի չէ, քանի որ ՀՀ վարչապետի մոտ 05.03.2013թ. ժամը 14:00 կայացած խորհրդակ​ցութ​յան արդյունքներով նշված մոտեցումը հանվել է միջոցառումների նախնական ցանկից:
	

	8. 
	
	Վերոնշյալ գլխի Լիզինգի շուկան զարգացնելու և խթանելու նպատակով հար​կային օրենսդրության և ՀՀ քաղաքացիական օրենսգրքում բարե​փո​խում​ների իրականացում 9-րդ կետում առաջարկվում է լիզինգի խրա​խուս​ման, բանկերի և վար​կային կազմակերպությունների լիզինգային պորտֆել​նե​րի մեծացման նպատակով տրա​մա​​դ​​րել ավելացված արժեքի հարկի և եկամտա​յին հարկի գծով նոր հարկային արտո​նու​թյուն​ներ: Այդ կապակ​ցութ​յամբ հայտնում ենք, որ նոր հարկային արտոնությունների սահմանումը չի բխում ՀՀ Ազգային ժողովի կողմից հավանության արժանա​ցած` ՀՀ կա​ռա​վարության տնտեսական քաղաքականու​թ​յան սկզբունք​ներից և ՀՀ կառա​վարության ստանձնած պարտա​վո​րու​​թյուն​​ներից: Հաշվի առնելով վե​րո​գրյալը, ինչպես նաև այն, որ տնտեսության ֆինանսական հատվածն ար​դեն իսկ օգտվում է ավելացված արժեքի հարկից ազատման արտո​նութ​յուն​ների լայն շրջա​նակից` տնտեսության ֆինանսական հատվածը ներ​կա​յաց​նող կազ​մա​կեր​պությունների գոր​ծունեության պայմանների բարելավմանն ուղղ​ված լրացուցիչ հարկային արտո​նություն​ների տրամադրումը համարում ենք ոչ նպատակահարմար և գտնում ենք, որ նախա​գծով ներ​կա​յացված հարկային արտոնություններից քննարկման առարկա կարող են լինել միայն այն արտո​նությունները, որոնց կիրառության արդյունքում ակն​կալվում է բարձ​​րաց​նել ֆինան​սա​կան ռեսուրս​​ների հասանելիությունը տնտեսության իրա​​կան հատվածի սուբ​յեկտ​ների համար: Այս առումով կարևորում ենք հարկ​ման այնպիսի մեխա​​նիզմների ներ​դրումը, որոնք հնա​րա​վո​րու​թյուն կըն​ձե​ռեն ապահովել անհրաժեշտ հասցեականություն և նախագծով առա​ջարկ​վող հար​​կա​յին արտոնու​թյուն​ները կիրառել բացա​ռա​պես տնտե​սութ​յան իրական հատվածի սուբ​յեկտ​ների համար ֆինան​​սական ռեսուրսների մատ​չելիությունը բարձրացնելու նպա​տակով: Բացի վերոգրյալից, 9-րդ կե​տում առաջարկվում է լիզինգի շուկայի զարգացման նպատակով եկամտային հարկից ազատել ֆիզիկական անձի կողմից այնպիսի գույքի օտա​րումը, որը հետագայում տրամադրվելու է լիզինգով: Հաշվի առնելով այն հանգամանքը, որ ՀՀ-ում  ֆիզիկական անձը ապագա լիզինգի առար​կա​յի սեփականատեր շատ քիչ դեպքերում կարող է լինել, վերոնշյալ միջո​ցառ​ման կատարումը, մեր կարծիքով, էական ազդեցություն չի կարող ունե​նալ լիզինգի շուկայի զարգացման վրա:
	Ընդունվել է մասամբ:
	Նախագծի Հավել​ված 1-ի 9-րդ կետը խմբագրվել է, մաս​նավորապես հան​վել են արտանություն​ներ սահմանելու վե​րա​բերյալ կոնկրետ օրենսդրական լու​ծում​ները: Միաժա​մա​​նակ, Հավելված 2-ի հա​մա​​պատաս​խան` 12-րդ միջո​ցառումը բխում է ՀՀ վարչա​պե​տի մոտ  27.03.2013թ. կայացած խորհրդակ​​​ցութ​յան 23.12/[150325]-13 ար​ձա​​նագրության 6/ը և 7/ե կետերի պահանջից: 

	9. 
	
	Իրական հատվածի համար ֆինանսական ռեսուրսների հասանելիության բարձ​րացման գործողությունների ծրագրում (այսուհետ` Ծրագիր) ներառված միջո​ցառումների մեծ մասը տարբեր ուղղություններով վերաբերում է նաև ՀՀ ֆինանսական շուկային, ուստի այդ միջոցառումների համակատարող առա​ջարկում ենք ճանաչել նաև ՀՀ ֆինանսների նախարարությանը: Վերո​նշյա​լը, մասնավորապես, վերաբերում է Ծրագրի 3-րդ, 4-րդ, 5-րդ, 6-րդ, 7-րդ, 8-րդ, 9-րդ, 10-րդ, 11-րդ և 13-րդ կետերում նշված միջոցառումներին:
	Ընդունվել է:
	

	10. 
	
	Ծրագրի Գործողություն/Միջոցառում սյունակում կատարված լրացումների մեծ մասը արտահայտում է նպատակ և ոչ թե գործողություն կամ միջո​ցա​ռում: Ելնելով վերոգրյալից և հաշվի առնելով ծրագրի կարևորությունը ու դրա շրջանակներում կատարվող քայլերի հստակության անհրաժեշ​տութ​յունը` առաջարկում ենք նաև փոփոխության ենթարկել Ծրագրի հիմնական ձևա​չափը` ավելացնելով նոր Նպատակ և Ակնկալվող արդյունք սյուներ և այդ սյուներում յուրաքանչյուր միջոցառման համար կատարել համապա​տաս​խան լրացում:
	Ընդունվել է մասամբ: 
	Առաջարկն սկզբունքորեն ընդունելի է, սակայն Հայե​ցա​կարգի ձևաչափն ըստ էության այդ խնդիրը լուծում է, և նույն դրույթները գոր​ծո​​ղութ​յունների ծրագրում ար​տա​հայտելը դառնում է ինքնանպատակ: Միա​ժա​մանակ, միջոցառումները հնարավորինս հստակեցվել են:

	11. 
	ՀՀ տնտեսական մրցակ​​ցության պաշտ​պա​նութ​յան պետական հանձ​նա​ժողով
28.06.2013

գ/հ - ՊՂ/ԱՊN12/2010/226-13
	Հայաստանի Հանրապետության տնտեսական մրցակցության պաշտպա​նութ​յան պետական հանձնաժողովի (այսուհետ` Հանձնաժողով) կողմից կատար​ված առաջարկությունները հիմնականում ներառվել են «Իրական հատվածի հա​մար ֆինանսական ռեսուրսների հասանելիության բարձրացման հայեցա​կար​գին և գործողությունների ծրագրին հավանություն տալու մասին» կառա​վա​րության որոշման նախագծում, բացառությամբ հաջորդող գրավին վերա​բե​րող խնդրի, որն անհրաժեշտ է ներառել նախագծում:

Այս կապակցությամբ, առաջարկում ենք ֆինանսական կազմակերպութ​յուն​նե​րի համար սահմանել հստակ պարտավորություն՝ թույլատրելու գրավա​դրված գույքի վերագրավադրումը այն բոլոր դեպքերում, երբ նոր վարկ տրա​մադ​րող ֆինանսական կազմակերպության կողմից ներկայացվում է երաշխա​վո​րություն գործող վարկի գումարի չափով: 

Ընդ որում, վարկավորման շրջանակներում հաջորդող գրավի, շարժական և ան​շարժ գույքի գնահատման, ինչպես նաև ֆինանսական կազմա​կեր​պութ​յուն​ների կողմից նախանշվող ցանկերում ընդգրկված ապահովագրական ըն​կե​րությունների մոտ ապահովագրության իրականացնելու հնարավորությունը բա​ցառելու ուղղությամբ նախատեսվող միջոցառումների կատարման համար պա​տասխանատու մարմինների շարքում առաջարկում ենք ընդգրկել նաև Հանձնա​ժողովը:
	Ընդունվել է:
	Հայեցակարգի նախա​գի​ծը լրամշակվել է. Հա​վելված 1-ի՝ Իրական հատ​վածի համար ֆի​նան​սական ռեսուրսների հասանելիության բարձ​րացման ուղղություն​նե​րը» բաժնում ավելացվել է 12. Հաջորդող գրավի գործիքի գործնական կի​րա​ռելիության ընդլայ​նում» կետը, իսկ Հավել​ված 2-ի գործո​ղություն​ների ցանկում՝ 14-րդ միջոցառումը, որի հա​մա​կա​տարող է սահման​վել Հանձնաժողովը:


	12. 
	ՀՀ ԿԱ անշարժ գույքի կադաստրի պետական կոմիտե
25.04.2013

գ/հ - Ե/7.2/2522-13
	Դիտողություններ և առաջարկություններ չկան
	
	

	13. 
	ՀՀ ԿԱ պետական եկամուտների կոմիտե

25.04.2013

գ/հ - 01/3-1/4546-13
	Որոշման հավելված 1-ով հաստատվող` “Իրական հատվածի համար ֆինանսական ռեսուրսների հասանելիության բարձրացման հայեցակարգ”-ի նախագծի 9-րդ կետում հարկային արտոնությունների վերաբերյալ առա​ջար​կը ընդունելի չէ հետևյալ նկատառումներից ելնելով`

1. Նման արտոնությունների սահմանման արդյունքում նույնանման գոր​ծարք կատարած տարբեր հարկ վճարողների (այդ թվում` հարկային գործա​կալ​ների) նկատմամբ կիրառվելու են հարկման անհավասար պայմաններ: Մի դեպքում հարկ վճարողը օգտվելու է ԱԱՀ-ի գծով արտոնությունից կամ ֆի​զիկական անձից գույք ձեռք բերելու դիմաց մի հարկային գործակալը ազատ​վելու է ֆիզիկական անձին վճարվող եկամտից եկամտային հարկի պահ​ման պարտավորությունից, եթե այդ գույքը հետագայում տրա​մադրվելու է լիզինգով, իսկ մեկ այլ հարկ վճարող (հարկային գործակալ), որի կողմից այդ գույքը հետագայում չի տրամադրվելու լիզինգով, ԱԱՀ-ն (եկամտային հարկը) հաշվարկելու և վճարելու է ընդհանուր սահմանված կար​գով: Արդյունքում խախտվում է հավասարության սկզբունքը` եկա​մտա​յին հարկից ազատումը խրախուսում է գույքը ձեռք բերել ոչ թե կազմա​կեր​պութ​յունից, որն այդ գործարքից կրում է շահութահարկի վճարման պար​տա​վորություն, այլ ֆիզիկական անձից, արդյունքում, բյուջե չվճարվող եկամտային հարկի չափով «էժանացնելով» գնվող ապրանքի արժեքը: Բացի դա, անհասկանալի է թե ինչու գնորդի նպատակները (ընդ որում այդ նպատակները հետագայում կարող են փոխվել) պետք է դեր խաղան  վա​ճառողի` օրինակ ֆիզիկական անձի ստացած եկամուտները չհարկելու հա​մար: «Ավելացված արժեքի հարկի մասին» ՀՀ օրենքով սահմանված հար​կի վճարման ժամկետի հետաձգումը վերաբերում է այն հարկ վճա​րող​նե​րին, որոնք իրենց գործունեության համար անհրաժեշտ գույք են ներ​մու​ծում: Ինչ վերաբերում է ընդհանրապես ներմուծված գույքը լիզինգով տրա​մադ​րելու դեպքում ԱԱՀ-ի ազատման կամ վճարման ժամկետի հետաձգման ար​տոնության կիրառմանը, ապա այն առավելապես վերաբերելու է լիզին​գա​տուին, այլ ոչ թե լիզինգառուին: Միաժամանակ, այս դեպքում լիզին​գա​տուի կողմից գույքի լիզինգով տրամադրելու, կամ գույք ներմուծողի կողմից այն գործառնական վարձակալության տրամադրելու կամ առուվաճառքի պայ​մանագրով օտարելու դեպքում հարկման կամ արտոնության առումով տար​բերակված մոտեցման կիրառումը ընդունելի չէ:

2. Նման արտոնությունների սահմանումը պարարտ հող է ստեղծում հար​կային սողանցքների համար` հարկ վճարողներին (այդ թվում` հարկային գործակալներին) հնարավորություն ընձեռելով հարկերի վճարումից խու​սա​փելու համար: Այսպես` գույքի օգտագործման նպատակը հետագայում փոխ​վելու դեպքում «Հարկերի մասին» ՀՀ օրենքի 30.1-րդ հոդվածով սահ​ման​ված` 3 տարվա վաղեմության ժամկետը լրանալուց հետո հարկային մար​մինների կողմից այդ արտոնություններից օգտված անձանց հանդեպ հար​կային պարտավորություններ չեն կարողանա առաջադրվել: 

3.  Որպես կանոն, որևէ ոլորտի զարգացման համար առաջարկվում է հար​կա​յին արտոնությունների սահմանում: Այդ նկատառումից ելնելով անհրա​ժեշտ են լուրջ հիմնավորումներ` Հայաստանի տնտեսության համար ռազ​մա​​վարական նշանակության տեսանկյունից որքանով է արդարացված լի​զին​​գի շուկայի զարգացմանը խթանելու նպատակով հարկային արտո​նութ​յուն​ների սահմանումը, հաշվի առնելով այն հանգամանքը, որ ցան​կա​ցած ար​տոնության կիրառում իր հետ բերում է բյուջեի եկամուտների կորստի: 

Ելնելով վերոգրյալից` առաջարկում եմ հանել վերը նշված 9-րդ կետը, ինչ​պես նաև որոշման հավելված 2-ով հաստատվող` «Իրական հատվածի հա​մար ֆինանսական ռեսուրսների հասանելիության բարձրացման գործո​ղութ​յուն​ների ծրագրի» նախագծի 12-րդ կետը, իսկ 2-րդ կետում նշված` «Վար​կա​յին բյուրոյի համար հարկային պարտավորությունների չկատարման վերա​բեր​յալ տվյալների բազայի հասանելիության վերաբերյալ առաջար​կութ​յուն​նե​րի ներկայացման» հետ կապված անհրաժեշտ է ուշադրություն դարձնել, որ «Հարկային ծառայության մասին» ՀՀ օրենքի 10-րդ հոդվածի 7-րդ մասի հա​մաձայն հարկային մարմինը պարտավոր է պահպանել հարկային գաղտ​նի​քը, իսկ օրենքով նախատեսված դեպքերում տրամադրել այդ տեղե​կութ​յուն​ների օգտագործմամբ աշխատանքներ կատարելու իրավասություն ունե​ցող պետական մարմիններին` ՀՀ կառավարության սահմանած կարգով:
	Ընդունվել է մասամբ:
	Նախագծի Հավել​ված 1-ի 9-րդ կետը խմբագրվել է, մաս​նավորապես հանվել են արտանություն​ներ սահմանելու վե​րա​բերյալ կոնկրետ օրենսդրական լու​ծում​ները: Միաժա​մա​​նակ, Հավելված 2-ի համապատաս​խան` 12-րդ միջո​ցառումը բխում է ՀՀ վարչա​պե​տի մոտ  27.03.2013թ. կայացած խորհրդակ​​​ցութ​յան 23.12/[150325]-13 ար​ձա​​նագրության 6/ը և 7/ե կետերի պահանջից:

	14. 
	ՀՀ կենտրոնական բանկ
06.05.2013

գ/հ - 16.3-04/000367-13
	Առաջարկում ենք հայեցակարգի 3-րդ կետից հանել  «Նման խնդիրներ առկա են նաև բանկ-վարկառու-ապահովագրական ընկերություն հարաբերություններում, երբ ապահովագրական ծառայություններից օգտվելու հաճախորդների ընտրությունը սահմանափակվում է բանկերի ուղղորդմամբ» նախադասությունը, քանի որ գործող օրենսդրությամբ չի սահմանափակվում ապահովագրական ընկերություն ընտրելու հաճախորդի իրավունքը: Մյուս կողմից բանկերն ազատ են իրենց գործընկեր կազմակերպությունների ընտրության հարցում և սովորաբար հաճախորդներին առաջարկում են մի քանի ապահովագրական ընկերություն: Այնուամենայնիվ որոշակի կազմակերպությունների հետ աշխատանքը բանկի ներքին կառուցվածքային խնդիր է և այն սահմանափակելը շուկայական և մրցակցային չէ:

Առաջարկում ենք նաև հայեցակարգի վերոնշյալ կետից հանել «Հաշվի առնելով, որ գույքի գնահատման շուկայի մրցակցային միջավայրի ապահովումը առաջնահերթ նախապայման է խնդրի կարգավորման համար, անհրաժեշտ է համապատասխան օրենսդրական փոփոխություններ իրականացնել» նախադասությունը, քանի որ մեր կարծիքով հայեցակարգի վերոնշյալ կետի շրջանակում օրենսդրական փոփոխությունների իրականացման կարիք չկա
	Ընդունվել է մասամբ:
	Նախագծի Հավել​ված 1-ի կետ 3-ը խմբագրվել է` հաշվի առնելով ԿԲ մոտե​ցումը:

	15. 
	
	Բազմաթիվ երկրներում վարկերի վերադարձելիության ցածր աստիճանը հա​ճախ պայմանավորված է լինում համապատասխան օրենսդրական և ինստի​տու​ցիոնալ դաշտի բացակայությամբ, որը հնարավորություն չի տալիս կի​րա​ռել արդյունավետ արտադատական գործընթացներ ֆինանսական ծանր վիճա​կում կամ սնանկության մեջ հայտնված վարկառուների նկատմամբ:

Դատական գործընթացները հաճախ անարդյունավետ են ժամանակի և ծախ​սա​​տարության տեսանկյունից և հաճախ չեն ապահովում ցանկալի արդ​յունք վարկատուների համար: Արդյունավետ գործող  արտադատական վե​րա​​կառուցման համակարգը կարող է տարանջատել ֆինանսապես ծանր վի​ճա​​կում գտնվող, սակայն տնտեսապես կենսունակ ընկերություններին` հնա​րա​վորություն տալով վերակազմավորվելու: Ուստի, հաշվի առնելով վերո​նշյալը՝ առաջարկում ենք որպես ֆինանսական ռեսուրսների հասա​նե​լիութ​յան ուղղություն հայեցակարգում ավելացնել նախորդ տարբե​րակում առ​կա ներքոնշյալ պարբերությունը՝

«Մշակել կազմակերպությունների և վարկերի արտադատական վերա​կա​​​​​ռուց​ման մեխանիզմներ, ինչը կնպաստի վարկատուներին և վար​կա​ռու​​նե​րին համաձայնության գալ բիզնեսի և վարկի վերակառուցման շուրջ»

«Կազ​մակերպությունների և վարկերի արտադատական վերա​կա​ռուց​ման մե​​խանիզմների ներդրումը հնարավորություն կտա վարկատու​նե​րին և վար​​կառուներին, նախքան սնանկության գործընթացների մեջ ներ​գրավ​վե​լը, արդյունավետ փոխհամաձայնության գալ բիզնեսի և վար​կե​րի վե​րա​​կառուցման հարցերի շուրջ` հնարավորություն ընձեռելով վար​կառու կազ​​մակերպություններին լուծել վճարունակության հետ կապ​ված ժամա​նա​​կավոր խնդիրները, ինչն էլ փոխշահավետ կլինի երկու կող​մերի հա​մար»
	Ընդունելի չէ, քանի որ ՀՀ վարչապետի մոտ 05.03.2013թ. ժամը 14:00 կայացած խորհրդակ​ցութ​յան արդյունքներով նշված մոտեցումը հանվել է միջոցառումների նախնական ցանկից: 
	

	16. 
	
	Առաջարկում ենք գործողությունների ծրագրի 6-րդ կետի կատարման ժամկետը փոխել 2013թ. չորրորդ եռամսյակ միջոցառման իրականացումն արդյունավետ կերպով ապահովելու նպատակով:
	Ընդունվել է:
	

	17. 
	
	Հայեցակարգի 8-րդ կետից նպատակահարմար է հանել «Գերմանահայ​կական հիմնադրամը»
	Չի ընդունվել:

Առաջարկի նպատակա​հար​մա​րությունը հիմ​նա​վորված չէ:
	

	18. 
	ՀՀ նախագահի գլխավոր խորհրդական Ա. Ղարիբյան
	Հայեցակարգի նախագծում նպատակահարմար է ներառել Հայաստանում պե​տա​կան պարտա​տոմ​սերի տոկոսադրույքների և ծավալների ուսումնա​սի​րության հիմնախնդիրը:
	Ընդունվել է:
	Հայեցակարգի նա​խագծի հավելված 1-ում և 2-ում կատար​վել են լրացումներ` որպես միջոցառում ներառելով պետա​կան պարտատոմ​սե​րի տոկոսադրույ​ք​ները նվազեցնելու ուղղությամբ միջնա​ժամ​կետ ծրագրի մշակումը:

	
	
	Ներառել ՀՀ կենտրոնական բանկում տեղաբաշխվող պարտադիր պահուստ​ների նվազագույն չափի վերանայման հիմնախնդիրը:


	Ընդունելի է:

Հայեցակարգի նախա​գծի շրջանակներում հիմ​​նա​խնդիրը քննարկ​վել է ՀՀ վարչապետի մոտ 05.03.2013թ. կա​յա​ցած խորհրդակցութ​յան ըն​թաց​քում, որի N 23.12/[148314]-13 արձա​նագրության 10-րդ կե​տի 2-րդի բ) և գ) ենթա​կե​տերով առաջարկվել է ՀՀ կենտրոնական բանկի նա​խա​գահի տեղակալ Ն. Երից​յանին խնդրի շուրջ լրացուցիչ ուսումնա​սի​րութ​յուն իրականացնել:
	

	19. 
	Համաշխարհային բանկի Երևանի գրասենյակ

22.07.2013

գ/հ - WB-192/13
	Ողջունում ենք ֆինանսների հասանելիության բարձրացման խնդրի ուղղությամբ Կառավարության նախաձեռնությունը և ներկայացնում ենք հայեցակարգի նախագծի շուրջ հետևյալ դիտարկումները՝
· Հայեցակարգի 5-8 ուղղությունները (և 6-10 միջոցառումները) ներառում են ՓՄՁ-ների համար հասանելի ֆինանսական ռեսուրսների առաջարկի ընդ​լայնման սխեմաները, մասնավորապես արտահանող և նորարարա​կան ընկերությունների համար: 8-րդ ուղղության մեջ նշված ուսումնասի​րութ​յունը (և 9-րդ ու 10-րդ միջոցառումները) ըստ էության պետք է լինեն մեկնակետը՝ ընդգրկելով բոլոր համապատասխան սխեմաների (պետա​կան աջակցութ​յան գործիքները) շուրջ համապարփակ վերլուծություններ և եզրակացութ​յուններ (ներառյալ սխեմաների հնարավոր կոնսոլիդացիան),

· Տոկոսադրույքների սուբսիդավորումը (օր. 5 և 7 ուղղություններում) և 100 տոկոսանոց ռիսկի երաշխավորումը (ուղղություն 7) ընդունված լավագույն փորձից չեն բխում. Այլ միջոցառումներ կարող են ցանկալի արդյունքներ ապահովել՝ նվազ աղճատումներով և ավելի լավ խթաններով,

· Ուղղություն 6-ի առումով հայեցակարգում կարելի է ավելի շատ մանրա​մասներ ներառել գործիքների և ակնկալվող արդյունքների վերաբերյալ,

· Փաստաթուղթը մատնանշում է արտահանման ապահովագրության և վար​կի մասնակի երաշխավորության սխեմաները, սակայն չի մատնանշում տե​ղական մասնավոր ապահովագրական շուկայի զարգացման անհրա​ժեշ​տությունը, ինչը հատկապես կարևոր է գյուղատնտեսական և գույքի ապա​հո​վագրության առումով: 7-րդ ուղղությունը ներառում է “start-up” և վենչուրային կապիտալի ֆինանսավորումը, որոնք առանձնացված չեն, 

· 9-րդ ուղղության մեջ լիզինգի զարգացմանը զուգահեռ անհրաժեշտ է զարգացնել նաև այլ ֆինանսական գործիքներ, ներառյալ ֆակտորինգը:

Վերջապես, փաստաթուղթը չի ներառում բարեփոխումներ հետևյալ 3 հիմնա​կան ուղղություններով՝ (i) կորպորատիվ ֆինանսական հաշվետվությունների և աուդիտի թափանցիկությանն ու արժանահավատության բարձրացում, (ii) կոր​​պո​րատիվ և պարտքի վերակառուցման, վերաֆինանսավորման արտա​դա​տարանական պրակտիկայի և արբիտրաժի հնարավորության ստեղծում, (iii) էլեկտրոնային փողերի կիրառության ընդլայնում: 
	Ընդունելի է մասամբ:

Հայե​ցա​կարգում ամրա​գրված ուղղութ​յուն​նե​րով քաղաքականութ​յան շրջանակը հիմնա​կանում համահունչ է  փաստա​թղթի շուրջ դի​տարկում​ներին: Առանձ​նանում է 5 և 7 ուղղութ​յունների վե​րա​​բերյալ ՀԲ դիրքորո​շու​մը, սա​կայն սահման​ված ուղ​ղությունները բխում են և լիարժեք հա​մահունչ են ՀՀ կա​ռա​վա​րութ​յան՝ Ար​տա​հան​մանն ուղ​ղված արդ​յու​նա​բե​րա​կան քա​ղաքա​կանու​թ​յան ռազ​մա​վա​րության դրույթ​ներին:  

Բարեփոխումների առա​ջարկվող 3 հիմնական ուղղություններն ըստ էության արտացոլված են եղել Նախագծի նախնա​կան տարբերակներում և/կամ քննարկվել են ՀՀ վարչապետի մոտ 05.03.2013թ. և 27.03.2013թ. կայացած խորհրդակցությունների ընթացքում, սակայն հանվել են և/կամ հաշվի չեն առնվել՝ համաձայն 05.03.2013թ. թիվ 23.12/[148314]-13 և 27.03.2013թ. թիվ 23.12/[150325]-13 արձանագրությունների:
	

	
	ԱՄՆ ՄԶԳ հայաստանյան առաքելություն

22.07.2013

գ/հ - 4273/7242-13
	ԱՄՆ միջազգային զարգացման գործակալության հայաստանյան առաքելությունը բարձր է գնահատել Նախագիծը` ընդգծելով, որ նախանշված բոլոր ուղղությունները ԱՄՆ ՄԶԳ Ֆինանսներ տնտեսական զարգացման համար Ծրագրի ծածկույթում են, և պատրաստակամություն հայտնել հետագայում ևս համագործակցել այդ շրջանակներում:
	Ընդունվել է ի գիտություն:
	


	հ/հ
	Առարկության, առաջար​կութ​յան հեղինակը, գրութ​​​յան ստացման ամ​սա​թիվը (գ/ա), գրության համարը (գ/հ)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն

գ/ա - 25.09.2013թ.

գ/հ - 01/5586-13
	Դիտողություններ և առաջարկություններ չկան
	
	

	2.
	ՀՀ ֆինանսների նախարարություն

գ/ա - 24.09.2013թ.

գ/հ - 1/12.4Լ/14019-13
	Դիտողություններ և առաջարկություններ չկան
	
	

	3.
	ՀՀ ԿԱ Պետական եկամուտների կոմիտե

գ/ա - 19.09.2013թ.

գ/հ - 01/3-1/11173-13
	Դիտողություններ և առաջարկություններ չկան
	
	

	4.
	ՀՀ կենտրոնական բանկ

գ/ա - 26.09.2013թ.

գ/հ - 16.3-07/000884-13


	1. Առաջարկում ենք հայեցակարգի 3-րդ կետի առաջին պար​բերությունից հանել «Նման խնդիրներ գոյություն ունեն նաև բանկ-վարկառու-ապահովագրական ընկե​րություն հարաբե​րութ​յուններում, երբ բանկերի կողմից հաճախորդներին ներ​կայացվում է ապահովագրական ծառա​յություններ մատուցող ընկերությունների սահմա​նափակ ցանկ» նախադասությունը
	Ընդունվել է:
	Հայեցակարգի նախագծի 3-րդ պարբերությունը խմբագրվել է` համաձայն առաջարկության

	
	
	2. Առաջարկում ենք վերախմբագրել հայեցակարգի 9-րդ կետը՝ ավելացնելով նախորդ տարբերակում գրված  լիզինգի զար​գացմանն ուղղված ներքոնշյալ միջոցառումները, որոնք առաջնահերթ կարևորություն ունեն լիզինգի զարգացման գործընթացում:

«Լիզինգի խթանումը առաջին հերթին բխում է հենց բանկերի և վարկային կազմակերպությունների շահերից, որոնք ձեռ​նամուխ կլինեն իրենց լիզինգային պորտֆել​ների մեծաց​մանը` լիզինգի` բիզնեսի տեսանկյունից գրավիչ լինելու դեպքում: Այս առումով, առկա են որոշ օրենսդրական խնդիրներ, որոնք խոչընդոտում են լիզինգի զարգացմանը ՀՀ-ում:

Մասնավորապես, լիզինգի իրականացման ոլորտում առկա խոչընդոտները բացահայտելու նպատակով բանկերի և վարկային կազմակերպությունների շրջանում ՀՀ կենտ​րո​նական բանկի կողմից իրականացված հարցման արդյունքով բարձրացված խնդիրները վերաբերում էին ՀՀ քաղաքացիական օրենսգրքի դրույթներին և հարկային կարգավորումներին: 

Այս կապակցությամբ ՀՀ կենտրոնական բանկի կողմից մշակվել է օրենսդրական նախագծեր ՀՀ քաղաքացիա​կան օրենսգրքում, «Ավելացված արժեքի մասին» ՀՀ օրենքում, «Եկամտային հարկի մասին» ՀՀ օրենքում և «Շահութահար​կի մասին» ՀՀ օրենքում համապա​տաս​խան լրացումներ և փոփոխություններ կատարելու վերաբերյալ, որոնցով մասնավորապես, առաջարկվել էր` 

· ԱԱՀ-ի գծով սահմանված արտոնությունները, այդ թվում` հարկից ազատումը և հարկի վճարման ժամ​կետի հետաձգումը կիրառել նաև այն դեպքերում, երբ ներմուծված գույքն այլ անձի օգտագործմանն է տրամադրվում լիզինգի պայմանագրով,

· եկամտային հարկից ազատել ֆիզիկական անձի կողմից այնպիսի գույքի օտարումը, որը հետագայում տրամադրվելու է լիզինգով,

· պայմանավորված պրակտիկայում առաջացող մի շարք խնդիրներով` որոշ բացառություններ սահմանել ՀՀ ՔՕ այն պահանջից, ըստ որի լիզինգատուն պարտավոր​վում է լիզինգառուի նշած գույքը սեփականության իրավունքով ձեռք բերել լիզինգառուի կողմից որոշած վաճառողից և այլն:

Վերոնշյալ նախագծերը ներկայացվել են ՀՀ կառավա​րություն, և առաջարկել է այդ նախագծերը համաձայ​նեցնել ՀՀ ֆինանսների և Էկոնոմիկայի նախարա​րությունների հետ:»
	Ընդունվել է մասամբ:
	Հայեցակարգի նախագծի 9-րդ պարբերությունը խմբագրվել է` հաշվի առ​նելով առաջարկութ​յան 1-ին և 2-րդ պարբերութ​յուն​ները:

Առաջարկության 3րդ պարբե​րութ​յամբ տրված կոնկրետ օրենս​դրական փոփոխութ​յուն​ները Հայե​ցա​կարգի նախա​գծում ամրագրելու տեսա​կե​տից գտնում ենք ոչ նպատա​կա​հար​մար` հիմք ընդու​նելով ՀՀ վար​չա​պե​տի մոտ  27.03.2013թ. կայացած խորհըր​դակ​​​​ցութ​յան 23.12/[150325]-13 ար​ձա​​նագ​րութ​յան 6/ը և 7/ե կետերի պա​հանջը և խնդրի առնչութ​յամբ ՀՀ ֆինանսների նախարա​րութ​յան 23.04.2013թ. թիվ 1/12.4Լ/5623-13 ու ՀՀ ԿԱ պետական եկամուտների կոմիտեի 25.04.2013թ. թիվ 01/3-1/4546-13 գրությունները:

Ընդ որում, առաջարկութ​յամբ ներկայացված խնդրների բացա​հայտ​մանն ու լուծմանն է ուղղ​ված Հայեցակարգի նախագծի Հավել​ված 2-ի 11-րդ միջոցառումը: 

	
	
	3. Հայեցակարգի 12–րդ կետում  ֆինանսական հասանելիության ապահովման տեսանկյունից նշվել է հաջորդող գրավին առնչվող խնդիրների կանոնակարգման կարևորությունը: Մասնավորապես, նշվել է ներկայիս գործող օրենսդրությունը, որի համաձայն հաջորդող գրավի պայմանագրի համար նախորդած գրավի պայմանագրերով գրավառուի թույլտվությունը պարտադիր  պայման է: Այս պայմանը կարևոր նշանակություն ունի բանկերի/վարկային կազմակերպությունների կողմից վարկային ռիսկի պատշաճ կառավարման համար: Ընդ որում, ուսումնասիրությունները ցույց են տալիս, որ որոշ երկրներում (Դանիա, Ռուսաստան, Լիտվա և այլն) նույնպես հաջորդող գրավի կարգավորումն իրականացվում է ֆինանսական ինստիտուտների և վարկառուների միջև կնքվող պայմանագրերով: Այս տեսանկյունից վերոնշյալ պարտադիր պայմանի վերացումը անհնար է դարձնում բանկերի/վարկային կազմակերպությունների կողմից գրավի առարկայի գործնական կիրառությունը` որպես վարկային ռիսկի զսպման գործիք: Գործնականում  առանց առաջնային գրավառուի համաձայնության գրավի գրավադրման դեպքում կարող են առաջանալ բազմաթիվ խնդիրներ, մասնավորապես՝ լրացուցիչ վարկային ռեսուրսներ ստանալու նպատակով անպարկեշտ վարկառուները, արդեն իսկ գրավադրված գույքը գրավադրելով մեկ այլ բանկի մոտ, կարող են ստեղծել էական ռիսկեր երկու բանկերի ֆինանսական կայունության տեսանկյունից: 

Միաժամանակ հարկ է նշել, որ հաջորդող գրավի հետ կապված հարաբերությունների պայմանագրային հիմունքներով կարգավորումը շահագրգիռ կողմերի միջև խնդիրների լուծման ճկուն հնարավորություններ է ընձեռում, և այս տեսանկյունից, Կենտրոնական բանկի կարծիքով, օրենսդրական փոփոխությունների իրականացման անհրաժեշտությունը բացակայում է: Ավելին, այն էականորեն կդժվարացնի բանկերի կողմից իրականացվող ռիսկերի կառավարումը, ինչպես նաև այս միջոցառման իրականացումն էապես կխոչընդոտի շարժական գույքի և ապրանքանյութական պաշարների գրավադրման համակարգի ներդրմանը՝ անհնարին դարձնելով գրավի նկատմամբ վերահսկողության իրականացումը: Ուստի, հաշվի առնելով վերոնշյալը, առաջարկում ենք հայեցակարգից հանել 12-րդ կետը:
	Ընդունելի չէ:

Հայեցակարգի նախագծի 12-րդ կետով ամրագրված խնդիրը առաջադրվել է ՀՀ տնտեսական մրցակցության պաշտպանության պետական հանձնաժողովի (ՀՀ ՏՄՊՊՀ) կողմից (09.04.2013թ. թիվ ԱՇ/ԱՊ N 12/2010/129-13 գրություն) և ներառվել է Նախա​գծում` հիմք ընդունելով ՀՀ վար​չա​պե​տի մոտ  27.03.2013թ. կայացած խորհր​դակ​​​​ցութ​յան 23.12/[150325]-13 ար​ձա​​նագ​րութ​յունը:

Միաժամանակ, Նախագծի հավելված 2-ի 14-րդ միջոցառմամբ նախատեսվում է ոչ թե վերացնել գործող օրենսդրության` հաջորդող գրավի պայմանագրի համար նախորդած գրավի պայմանագրերով գրավառուի թույլտվությունը պարտադիր  պայման հանդիսացող պահանջը, այլ ուսումնասիրել խնդիրը գործող ինստիտուտի կիրառելիության արդյունավետության բարձրացման տեսակետից:
	

	
	
	4. Որպես ֆինանսական ռեսուրսների հասա​նե​լիութ​յան ուղղություն` հայեցակարգում առաջարկում ենք ավելացնել նախորդ տարբե​րակում առ​կա «Կազմակերպությունների և վարկերի արտադատական վերակառուցման մեխանիզմների մշակման միջոցառումը»՝ հաշվի առնելով այն, որ Համաշխարհային բանկն իր ուսումնասիրությունների արդյունքում բազմիցս նշել է այս խնդրի կարևոր դերը ֆինանսական հասանելիության բարձրացման համար: Դատական գործընթացները հաճախ անարդյունավետ են ժամանակի և ծախ​սա​​տարության տեսանկյունից և հաճախ չեն ապահովում ցանկալի արդ​յունք վարկատուների համար: Արդյունավետ գործող  արտադատական վե​րա​​կառուցման համակարգը կարող է տարանջատել ֆինանսապես ծանր վի​ճա​​կում գտնվող, սակայն տնտեսապես կենսունակ ընկերություններին` հնա​րա​վորություն տալով վերակազմավորվելու:
	Ընդունելի չէ:

Առաջարկվող միջոցառումը ներառված է եղել ՀՀ էկոնո​մի​կայի նախարարի 21.02.2013թ. թիվ գրությամբ ներկայացված «Առաջար​կութ​յուններ ֆինանսական ռեսուրսների հասանելիութ​յան ապահովման վերաբեր​յալ» փաստաթղթում, սա​կայն հետագայում հանվել է` հիմք ընդունելով ՀՀ վարչա​պետի մոտ 05.03.2013թ. ժամը 14:00 կայացած խորհրդակցության N 23.12/[148314]-13 արձանագ​րության 9-րդ կետի 3) ա. ենթակետի պահանջը: 
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԷԿՈՆՈՄԻԿԱՅԻ ՆԱԽԱՐԱՐ

